
				এই পাতাটির মুদ্রণ সংশোধন করা প্রয়োজন। 
আলেকজান্দারের অভিযান Σ Σ
১৯। ডাইওডটস-ইনিও ইউমিনিসের ন্যায় আলেকজান্দার সম্বন্ধীয় সরকারী বর্ণনা লিপিবদ্ধ করিতেন ।
উল্লিখিত লেখকগণের ( যাহারা আলেকজান্দারের সহগামী হইয়া । ছিলেন অথবা তাহার সমসাময়িক ছিলেন ) লিপিবদ্ধ বর্ণনা হইতে আলেকজান্দারের ভারতীয় অভিযানের পাঁচটা বৃত্তান্ত প্ৰণীত হইয়া আমাদের হস্তগত হইয়াছে। সেগুলি নিম্নে প্রদত্ত হইল :- ১। নিকোমিডায়াবাসী আরিয়ান লিখিত আনবেসিস। ২। কুইণ্টাস কাটিয়াস রূফাস প্রণীত আলেকজান্দার সম্বন্ধীয় ইতিহাস ।
৩। ধ্রুটার্ক লিখিত আলেকজান্দারের জীবনী । ৪। সিসিলিবাসী দায়দরাস কর্তৃক লিপিবদ্ধ ইতিহাস। ৫। জাষ্টিনাস ফ্রন্টিনাস্ কর্তৃক সঙ্কলিত মাসিন্দনের ইতিহাস। আমরা সংক্ষেপে এই পাঁচজনের কথা আলোচনা করিব ।
১-আরিয়ান
ইহা একরূপ সৰ্ব্ববাদীসম্মত যে, আলেকজান্দার সম্বন্ধীয় ইতিহাসলেখকগণের মধ্যে আরিয়ানকেই সৰ্ব্বোচ্চ আসন প্রদান করা যাইতে পারে। তিনি একাধারে দার্শনিক, রাজনৈতিক, সেনাপতি ও সুদক্ষ লেখক ছিলেন। খ্ৰীষ্টীয় প্ৰথম শতাব্দীর শেষভাগে তিনি বিথী নিয়ার রাজধানী নিকোমিডায়ায় জন্মগ্রহণ করেন। তিনি দার্শনিক এপিকুটেটসের শিষ্যত্ব গ্ৰহণ করেন এবং স্বীয় শিক্ষকের উপদেশাবলীর একটী সার সংগ্ৰহ প্ৰকাশ করেন । এই গ্ৰন্থ সুধী। সমাজে বিশেষরূপে আদৃত হইয়াছিল। সম্রাট হাড়িয়ানের অধীনে ১৩২ খ্ৰীষ্টাব্দে আরিয়ান কাপাডোসিয়ার শাসনকর্তৃপদে নিযুক্ত হইয়াছিলেন।

